
 

e-Buletin JSKM volume 7, 2022,  

e-ISSN : 2637-0077 

 

 

Jabatan Sains Komputer & Matematik (JSKM) 

Universiti Teknologi MARA Cawangan Pulau Pinang 
                                                                                                         halaman 69 

 

 

MONOLOG PKP 

Noor Aina Abdul Razak  

 
 

Sepi 
Mencengkam emosi 
Lara 
Meremukkan jiwa 
Gundah 
Meluluhkan gelisah 
 
Rasa sepi 
Tiada bertepi 
Jiwa lara 
Tiada kata terluah jua 
Gundah di kalbu 
Hanya sendiri yang tahu 

Ceritera hati 
Seperti detik terhenti 
Ingin pergi 
Jauh membawa diri 
 

Pada angin 
Dibisikkan madah 
Bawaku bersama andaimu singgah 
Pada hujan 
Dilagukan irama 
Nyanyikan lagu pengubat resah 
 
 
 

 
Pada dedaun 
Dialunkan bicara 
Hiburkan aku yang duka nestapa 
Pada mentari 
Dinyatakan rasa 
Terangi aku dari gelap meraba 
Pada purnama 
Disampaikan hasrat 
Terus bersinar selagi mentari menyinar 
 
Biarkan resah gundah 
Sepi dan lara jiwa 
Berlalu tanpa ditahu 
Bilakan bernoktah 

